ALDEZAR ERRALDOI TXIKIEN KONPARTSA

Konpartsa hau 1992an jaio zen. Erraldoien eraikuntza Iruñeako Alde Zaharreko gazte talde baten esku egon zen, urte bereko San fermin Txiki auzoko jaietan inauguratu zelarik.

Gaur egun 9 eta 13 urte bitarteko 20 neska-mutilek osatzen dute konpartsa.

Konpartsa 6 erraldoiek osatzen dute. Iruñea hiriko erdi aroko historian oinarritutako pertsonaiak irudikatzen dituzte. Iruñea hiria, gaur egun bere alde zaharra, hiru herriz osaturik zegoen. Nafarreriako hiria, San Zerningo Burgoa eta San Nikolas herria. Banaketa honek 1423ra arte iraun zuen, orduan Elkartearen Pribilegioagatik elkartu egin ziren eta gaurko Iruñeako hiria eratu zen. 

Herri bakoitza erraldoi bikote bat da. Argazkian ezkerretik eskuinera.

Nafarreriako Hiria: Bere izenak Joan eta Mari dira. Nekazariak dira, hiriko jatorrizko biztanleak direlarik. Beraien hizkuntza euskara da.

San Zerningo burgoa: Bere izenak Bernard eta Aines dira, merkatariak dira.

San Nikolas herria: Bere izenak Martin eta Kattalin dira, lanbidez zapatariak dira.
